
కృష్ణ  యజుర్వేదీయ  తైత్తిరీయ  సంహితాయాం
సప్తమకాణ్డే  పఞ్చమః  ప్రశ్నః  – సత్రవిశేషాభిధానం

ఓ -న్నమః  పరమాత్మనే , శ్రీ  మహాగణపతయే  నమః ,
శ్రీ  గురుభ్యో  నమః  ।  హ॒రిః॒  ఓమ్  ॥

గావో॒  వా  ఏ॒త -థ్స॒త్ర -మా॑సతాశృ॒ఙ్గా -స్స॒తీ -
శ్శృఙ్గా॑ణి  నో  జాయన్తా॒  ఇతి॒  కామే॑న॒  తాసా॒ -
న్దశ॒మాసా॒  నిష॑ణ్ణా॒  ఆస॒న్నథ॒
శృఙ్గా᳚ణ్యజాయన్త॒  తా
ఉద॑తిష్ఠ॒న్నరా॒థ్స్మేత్యథ॒  యాసా॒ -
న్నాజా॑యన్త॒  తా -స్సం॑ వఀథ్స॒ర -
మా॒ప్త్వోద॑తిష్ఠ॒  -న్నరా॒థ్స్మేతి॒  యాసా॒ -
ఞ్చాజా॑యన్త॒  యాసా᳚ -ఞ్చ॒  న  తా  ఉ॒భయీ॒రు -ద॑తిష్ఠ॒ -
న్నరా॒థ్స్మేతి॑  గోస॒త్రం -వైఀ  [గోస॒త్రం -వైఀ , సం॒ 
వఀ॒థ్స॒రో  య ] 1

సం॑ వఀథ్స॒రో  య  ఏ॒వం -విఀ॒ద్వాగ్ంస॑ -స్సం వఀథ్స॒ర -
ము॑ప॒యన్త్యృ॑ద్ధ్ను॒వన్త్యే॒వ  తస్మా᳚ -
త్తూప॒రా  వార్ షి॑కౌ॒  మాసౌ॒  పర్త్వా॑  చరతి
స॒త్రాభి॑జిత॒గ్గ్॒హ్య॑స్యై॒  తస్మా᳚ -థ్సం 
వఀథ్సర॒సదో॒  య -త్కి -ఞ్చ॑  గృ॒హే  క్రి॒యతే॒
తదా॒ప్త -మవ॑రుద్ధ -మ॒భిజి॑త -ఙ్క్రియతే  సము॒ద్రం -
వాఀ  ఏ॒తే  ప్ర  ప్ల॑వన్తే॒  యే  సం॑ 
వఀథ్స॒రము॑ప॒యన్తి॒  యో  వై  స॑ము॒ద్రస్య॑  పా॒ర -న్న
పశ్య॑తి॒  న  వై  స  తత॒  ఉదే॑తి  సం వఀథ్స॒రో  [ఉదే॑తి  సం 
వఀథ్స॒రః , వై  స॑ము॒ద్ర -] 2

వై  స॑ము॒ద్ర -స్తస్యై॒త -త్పా॒రం -యఀద॑తిరా॒త్రౌ  య
ఏ॒వం -విఀ॒ద్వాగ్ంస॑ -స్సం వఀథ్స॒ర -
ము॑ప॒యన్త్యనా᳚ర్తా  ఏ॒వోదృచ॑ -ఙ్గచ్ఛన్తీ॒యం -
వైఀ  పూర్వో॑ -ఽతిరా॒త్రో॑  ఽసావుత్త॑రో॒  మనః॒
పూర్వో॒  వాగుత్త॑రః  ప్రా॒ణః  పూర్వో॑ -ఽపా॒న
ఉత్త॑రః  ప్ర॒రోధ॑న॒ -మ్పూర్వ॑  ఉ॒దయ॑న॒ముత్త॑రో॒



జ్యోతి॑ష్టోమో  వైశ్వాన॒రో॑  ఽతిరా॒త్రో  భ॑వతి॒
జ్యోతి॑రే॒వ  పు॒రస్తా᳚ద్దధతే  సువ॒ర్గస్య॑
లో॒కస్యా -ను॑ఖ్యాత్యై  చతుర్వి॒గ్ం॒శః
ప్రా॑య॒ణీయో॑  భవతి॒  చతు॑ర్విగ్ంశతి -రర్ధమా॒సా - [
చతు॑ర్విగ్ంశతి -రర్ధమా॒సాః , సం॒ వఀ॒థ్స॒రః ] 3

-స్సం॑ వఀథ్స॒రః  ప్ర॒యన్త॑  ఏ॒వ  సం॑ వఀథ్స॒రే
ప్రతి॑  తిష్ఠన్తి॒  తస్య॒  త్రీణి॑  చ  శ॒తాని॑
ష॒ష్టిశ్చ॑  స్తో॒త్రీయా॒స్తావ॑తీ -స్సం 
వఀథ్స॒రస్య॒  రాత్ర॑య  ఉ॒భే  ఏ॒వ  సం॑ వఀథ్స॒రస్య॑
రూ॒పే  ఆ᳚ప్నువన్తి॒  తే  సగ్గ్ స్థి॑త్యా॒
అరి॑ష్ట్యా॒  ఉత్త॑రై॒రహో॑భిశ్చరన్తి  షడ॒హా
భ॑వన్తి॒  ష -డ్వా  ఋ॒తవ॑ -స్సం వఀథ్స॒ర  ఋ॒తుష్వే॒వ
సం॑ వఀథ్స॒రే  ప్రతి॑  తిష్ఠన్తి॒  గౌశ్చా -ఽఽయు॑శ్చ
మద్ధ్య॒త -స్స్తోమౌ॑  భవత -స్సం వఀథ్స॒రస్యై॒వ
తన్మి॑థు॒న -మ్మ॑ద్ధ్య॒తో  [తన్మి॑థు॒న -
మ్మ॑ద్ధ్య॒తః , ద॒ధ॒తి॒  ప్ర॒జన॑నాయ॒ ] 4

ద॑ధతి  ప్ర॒జన॑నాయ॒  జ్యోతి॑ర॒భితో॑  భవతి
వి॒మోచ॑నమే॒వ  తచ్ఛన్దాగ్॑స్యే॒వ  త -ద్వి॒మోకం॑ -
యఀ॒న్త్యథో॑  ఉభ॒యతో᳚జ్యోతిషై॒వ  ష॑డ॒హేన॑
సువ॒ర్గం -లోఀ॒కం -యఀ  ॑న్తి  బ్రహ్మవా॒దినో॑
వద॒న్త్యాస॑తే॒  కేన॑  య॒న్తీతి॑  దేవ॒యానే॑న
ప॒థేతి॑  బ్రూయా॒చ్ఛన్దాగ్ం॑సి॒  వై  దే॑వ॒యానః॒
పన్థా॑  గాయ॒త్రీ  త్రి॒ష్టుబ్ -
జగ॑తీ॒జ్యోతి॒ర్వై  గా॑య॒త్రీ
గౌస్త్రి॒ష్టుగాయు॒ర్జగ॑తీ॒  యదే॒తే  స్తోమా॒
భవ॑న్తి  దేవ॒యానే॑నై॒వ  [ ] 5

త -త్ప॒థా  య॑న్తి  సమా॒నగ్ం  సామ॑  భవతి  దేవలో॒కో  వై
సామ॑  దేవలో॒కాదే॒వ  నయ॑న్త్య॒న్యాఅ॑న్యా॒  ఋచో॑
భవన్తి  మనుష్యలో॒కో  వా  ఋచో॑
మనుష్యలో॒కాదే॒వాన్యమ॑న్య -
న్దేవలో॒కమ॑భ్యా॒రోహ॑న్తో  యన్త్యభివ॒ర్తో
బ్ర॑హ్మసా॒మ -మ్భ॑వతి  సువ॒ర్గస్య॑
లో॒కస్యా॒భివృ॑త్యా  అభి॒జి -ద్భ॑వతి
సువ॒ర్గస్య॑  లో॒కస్యా॒భిజి॑త్యై  విశ్వ॒జి -
ద్భ॑వతి॒  విశ్వ॑స్య॒  జిత్యై॑  మా॒సిమా॑సి
పృ॒ష్ఠాన్యుప॑  యన్తి  మా॒సిమా᳚స్యతిగ్రా॒హ్యా॑
గృహ్యన్తే  మా॒సిమా᳚స్యే॒వ  వీ॒ర్య॑ -న్దధతి  మా॒సా -
మ్ప్రతి॑ష్ఠిత్యా  ఉ॒పరి॑ష్టాన్మా॒సా -



మ్పృ॒ష్ఠాన్యుప॑  యన్తి॒
తస్మా॑దు॒పరి॑ష్టా॒దోష॑ధయః॒  ఫల॑ -ఙ్గృహ్ణన్తి  ॥
6 ॥
(గో॒స॒త్రం -వాఀ  – ఏ॑తి  సం వఀథ్స॒రో᳚  – ఽర్ధమా॒సా
– మి॑థు॒న -మ్మ॑ద్ధ్య॒తో  – దే॑వ॒యానే॑నై॒వ  –
వీ॒ర్యం॑  – త్రయో॑దశ  చ ) (అ . 1)

గావో॒  వా  ఏ॒త -థ్స॒త్రమా॑సతాశృ॒ఙ్గా -స్స॒తీ -
శ్శృఙ్గా॑ణి॒  సిషా॑సన్తీ॒స్తాసా॒ -న్దశ॒  మాసా॒
నిష॑ణ్ణా॒  ఆస॒న్నథ॒  శృఙ్గా᳚ణ్యజాయన్త॒  తా
అ॑బ్రువ॒న్నరా॒థ్స్మో -త్తి॑ష్ఠా॒మావ॒  త -
ఙ్కామ॑మరుథ్స్మహి॒  యేన॒  కామే॑న॒  న్యష॑దా॒మేతి॒
తాసా॑ము॒  త్వా  అ॑బ్రువన్న॒ర్ధావా॒  యావ॑తీ॒ర్వా -
ఽఽసా॑మహా  ఏ॒వేమౌద్వా॑ద॒శౌ  మాసౌ॑  సం వఀథ్స॒రగ్ం
స॒పాన్ద్యో -త్తి॑ష్ఠా॒మేతి॒  తాసా᳚ - [తాసా᳚మ్ ,
ద్వా॒ద॒శే  మా॒సి ] 7

-న్ద్వాద॒శే  మా॒సి  శృఙ్గా॑ణి॒  ప్రావ॑ర్తన్త
శ్ర॒ద్ధయా॒  వా -ఽశ్ర॑ద్ధయా  వా॒  తా  ఇ॒మా
యాస్తూ॑ప॒రా  ఉ॒భయ్యో॒  వావ  తా  ఆ᳚ర్ధ్నువ॒న్॒ .
యాశ్చ॒  శృఙ్గా॒ణ్యస॑న్వ॒న్॒ .
యాశ్చోర్జ॑మ॒వారు॑న్ధత॒ర్ధ్నోతి॑  ద॒శసు॑
మా॒సూ᳚త్తిష్ఠ॑న్నృ॒ద్ధ్నోతి॑  ద్వాద॒శసు॒  య
ఏ॒వం -వేఀద॑  ప॒దేన॒  ఖలు॒  వా  ఏ॒తే  య॑న్తి  వి॒న్దతి॒
ఖలు॒  వై  ప॒దేన॒  య -న్తద్వా  ఏ॒తదృ॒ద్ధమయ॑న॒ -
న్తస్మా॑  దే॒త -ద్గో॒సని॑  ॥  8 ॥
(తి॒ష్ఠా॒మేతి॒  తాసాం॒  – తస్మా॒ -ద్ - ద్వే  చ॑ ) (అ .
2)

ప్ర॒థ॒మే  మా॒సి  పృ॒ష్ఠాన్యుప॑  యన్తి  మద్ధ్య॒మ
ఉప॑  యన్త్యుత్త॒మ  ఉప॑  యన్తి॒  తదా॑హు॒ర్యాం -వైఀ
త్రిరేక॒స్యాహ్న॑  ఉప॒సీద॑న్తి  ద॒హ్రం -వైఀ  సా -
ఽప॑రాభ్యా॒ -న్దోహా᳚భ్యా -న్దు॒హే -ఽథ॒  కుత॒ -స్సా
ధో᳚ఖ్ష్యతే॒  యా -న్ద్వాద॑శ॒  కృత్వ॑
ఉప॒సీద॒న్తీతి॑  సం వఀథ్స॒రగ్ం
స॒పాన్ద్యో᳚త్త॒మే  మా॒సి  స॒కృ -
త్పృ॒ష్ఠాన్యుపే॑యు॒స్త -ద్యజ॑మానా  య॒జ్ఞ -
మ్ప॒శూనవ॑  రున్ధతే  సము॒ద్రం -వాఀ  [సము॒ద్రం -వైఀ ,
ఏ॒తే॑ -ఽనవా॒రమ॑పా॒ర -మ్ప్ర ] 9



ఏ॒తే॑ -ఽనవా॒రమ॑పా॒ర -మ్ప్ర  ప్ల॑వన్తే॒  యే  సం॑ 
వఀథ్స॒రము॑ప॒యన్తి॒  య -ద్బృ॑హ -ద్రథన్త॒రే
అ॒న్వర్జే॑యు॒ర్యథా॒  మద్ధ్యే॑  సము॒ద్రస్య॑
ప్ల॒వమ॒న్వర్జే॑యుస్తా॒దృ -క్తదను॑థ్సర్గ -మ్బృహ
-ద్రథన్త॒రాభ్యా॑మి॒త్వా  ప్ర॑తి॒ష్ఠా -
ఙ్గ॑చ్ఛన్తి॒  సర్వే᳚భ్యో॒  వై  కామే᳚భ్య -
స్స॒న్ధిర్దు॑హే॒  త -ద్యజ॑మానా॒ -స్సర్వా॒న్
కామా॒నవ॑  రున్ధతే  ॥  10 ॥
(స॒ము॒ద్రం -వైఀ  – చతు॑స్త్రిగ్ంశచ్చ ) (అ . 3)

స॒మా॒న్య॑  ఋచో॑  భవన్తి  మనుష్యలో॒కో  వా  ఋచో॑
మనుష్యలో॒కాదే॒వ  న  య॑న్త్య॒న్యద॑న్య॒ -థ్సామ॑
భవతి  దేవలో॒కో  వై  సామ॑  దేవలో॒కాదే॒వాన్యమ॑న్య -
మ్మనుష్యలో॒క -మ్ప్ర॑త్యవ॒రోహ॑న్తో  యన్తి॒
జగ॑తీ॒మగ్ర॒  ఉప॑  యన్తి॒  జగ॑తీం॒ -వైఀ  ఛన్దాగ్ం॑సి
ప్ర॒త్యవ॑రోహన్త్యా -గ్రయ॒ణ -ఙ్గ్రహా॑  బృ॒హ -
త్పృ॒ష్ఠాని॑  త్రయస్త్రి॒గ్ం॒శగ్గ్ స్తోమా॒ -
స్తస్మా॒ -జ్జ్యాయాగ్ం॑స॒ -ఙ్కనీ॑యా -
న్ప్ర॒త్యవ॑రోహతి  వైశ్వకర్మ॒ణో
గృ॑హ్యతే॒విశ్వా᳚న్యే॒వ  తేన॒  కర్మా॑ణి॒
యజ॑మానా॒  అవ॑  రున్ధత  ఆది॒త్యో  [ఆది॒త్యః ,
గృ॒హ్య॒త॒  ఇ॒యం -వాఀ ] 11

గృ॑హ్యత  ఇ॒యం -వాఀ  అది॑తిర॒స్యామే॒వ  ప్రతి॑
తిష్ఠన్త్య॒న్యో᳚ -ఽన్యో  గృహ్యేతే  మిథున॒త్వాయ॒
ప్రజా᳚త్యా  అవాన్త॒రం -వైఀ  ద॑శరా॒త్రేణ॑
ప్ర॒జాప॑తిః  ప్ర॒జా  అ॑సృజత॒  య -ద్ద॑శరా॒త్రో
భవ॑తి  ప్ర॒జా  ఏ॒వ  త -ద్యజ॑మానా -స్సృజన్త  ఏ॒తాగ్ం
హ॒  వా  ఉ॑ద॒ఙ్క -శ్శౌ᳚ల్బాయ॒న -
స్స॒త్రస్యర్ధి॑మువాచ॒  య -ద్ద॑శరా॒త్రోయ -
ద్ద॑శరా॒త్రో  భవ॑తి  స॒త్రస్యర్ధ్యా॒  అథో॒  యదే॒వ
పూర్వే॒ష్వహ॑స్సు॒  విలో॑మ  క్రి॒యతే॒  తస్యై॒వై  ( )-
షా  శాన్తిః॑  ॥  12 ॥
(ఆ॒ది॒త్య  – స్తస్యై॒వ  – ద్వే  చ॑ ) (అ . 4)

యది॒  సోమౌ॒  సగ్ంసు॑తౌ॒  స్యాతా᳚ -మ్మహ॒తి
రాత్రి॑యై  ప్రాతరనువా॒క -ము॒పాకు॑ర్యా॒ -
త్పూర్వో॒  వాచ॒ -మ్పూర్వో॑  దే॒వతాః॒  పూర్వ॒ -
శ్ఛన్దాగ్ం॑సి  వృఙ్క్తే॒  వృష॑ణ్వతీ -
మ్ప్రతి॒పద॑ -ఙ్కుర్యా -
త్ప్రాతస్సవ॒నాదే॒వైషా॒మిన్ద్రం॑ -వృఀ॒ఙ్క్తే



ఽథో॒  ఖల్వా॑హుస్సవనము॒ఖే -స॑వనముఖే  కా॒ర్యేతి॑
సవనము॒ఖా -థ్స॑వనముఖా -దే॒వైషా॒మిన్ద్రం॑ -
వృఀఙ్క్తే  సం వేఀ॒శాయో॑పవే॒శాయ॑
గాయత్రి॒యాస్త్రి॒ష్టుభో॒  జగ॑త్యా  అను॒ష్టుభః॑
ప॒ఙ్క్త్యా  అ॒భిభూ᳚త్యై॒  స్వాహా॒  ఛన్దాగ్ం॑సి॒
వై  సం॑ వేఀ॒శ  ఉ॑పవే॒శ -శ్ఛన్దో॑భి -రే॒వైషా॒ - [
ఉ॑పవే॒శ -శ్ఛన్దో॑భి -రే॒వైషా᳚మ్ , ఛన్దాగ్ం॑సి ] 13

-ఞ్ఛన్దాగ్ం॑సి  వృఙ్క్తే  సజ॒నీయ॒గ్ం॒  శస్యం॑ -
విఀహ॒వ్యగ్ం॑  శస్య॑మ॒గస్త్య॑స్య
కయాశు॒భీయ॒గ్ం॒  శస్య॑మే॒తావ॒ద్వా  అ॑స్తి॒
యావ॑దే॒త -ద్యావ॑దే॒వాస్తి॒  తదే॑షాం -వృఀఙ్క్తే॒
యది॑  ప్రాతస్సవ॒నే  క॒లశో॒  దీర్యే॑త  వైష్ణ॒వీషు॑
శిపివి॒ష్టవ॑తీషు  స్తువీర॒న్॒ .యద్వై
య॒జ్ఞస్యా॑ -తి॒రిచ్య॑తే॒  విష్ణు॒ -
న్తచ్ఛి॑పివి॒ష్టమ॒భ్యతి॑  రిచ్యతే॒  తద్విష్ణు॑
-శ్శిపివి॒ష్టో -ఽతి॑రిక్త  ఏ॒వాతి॑రిక్త -
న్దధా॒త్యథో॒  అతి॑రిక్తేనై॒వా -
తి॑రిక్తమా॒ప్త్వా -ఽవ॑  రున్ధతే॒  యది॑
మ॒ద్ధ్యన్ది॑నే॒  దీర్యే॑త  వషట్కా॒రని॑ధన॒గ్ం॒
సామ॑  కుర్యుర్వషట్కా॒రో  వై  య॒జ్ఞస్య॑
ప్రతి॒ష్ఠా  ప్ర॑తి॒ష్ఠామే॒వైన॑ -ద్గమయన్తి॒
యది॑  తృతీయసవ॒న  ఏ॒తదే॒వ  ॥  14 ॥
(ఛన్దో॑భిరే॒వైషా॒  – మవై  –
కా॒న్నవిగ్ం॑శ॒తిశ్చ॑ ) (అ . 5)

ష॒డ॒హై -ర్మాసా᳚న్ -థ్స॒మ్పాద్యా -ఽహ॒రు -
థ్సృ॑జన్తి  షడ॒హైర్ హి  మాసా᳚న్ -
థ్స॒మ్పశ్య॑న్త్య -ర్ధమా॒సైర్మాసా᳚న్ -
థ్స॒మ్పాద్యాహ॒రు -థ్సృ॑జన్త్య -ర్ధమా॒సైర్ హి
మాసా᳚న్ -థ్స॒మ్పశ్య॑న్త్యమావా॒స్య॑యా॒  మాసా᳚న్
-థ్స॒మ్పాద్యాహ॒రు -థ్సృ॑జన్త్యమావా॒స్య॑యా॒  హి
మాసా᳚న్ -థ్స॒మ్పశ్య॑న్తి  పౌర్ణమా॒స్యా  మాసా᳚న్ -
థ్స॒మ్పాద్యా -ఽహరు -థ్సృ॑జన్తి  పౌర్ణమా॒స్యా  హి
మాసా᳚న్ -థ్స॒మ్పశ్య॑న్తి॒  యో  వై  పూ॒ర్ణ
ఆ॑సి॒ఞ్చతి॒  పరా॒  స  సి॑ఞ్చతి॒  యః
పూ॒ర్ణాదు॒దచ॑తి  [ ] 15

ప్రా॒ణమ॑స్మి॒న్ థ్స  ద॑ధాతి॒  య -త్పౌ᳚ర్ణమా॒స్యా
మాసా᳚న్ -థ్స॒పాన్ద్యాహ॑రు -థ్సృ॒జన్తి॑  సం 
వఀథ్స॒రాయై॒వ  త -త్ప్రా॒ణ -న్ద॑ధతి॒  తదను॑



స॒త్రిణః॒  ప్రాణ॑న్తి॒  యదహ॒ర్నో -
థ్సృ॒జేయు॒ర్యథా॒  దృతి॒రుప॑నద్ధో
వి॒పత॑త్యే॒వగ్ం  సం॑ వఀథ్స॒రో  వి  ప॑తే॒దార్తి॒ -
మార్చ్ఛే॑యు॒ర్య -త్పౌ᳚ర్ణమా॒స్యా  మాసా᳚న్ -
థ్స॒పాన్ద్యాహ॑రు -థ్సృ॒జన్తి॑  సం వఀథ్స॒రాయై॒వ
తదు॑దా॒న -న్ద॑ధతి॒  తదను॑  స॒త్రిణ॒  ఉ - [స॒త్రిణ॒
ఉత్ , అ॒న॒న్తి॒  నా -ఽఽర్తి॒ -మార్చ్ఛ॑న్తి ] 16

-ద॑నన్తి॒  నా -ఽఽర్తి॒ -మార్చ్ఛ॑న్తి  పూ॒ర్ణమా॑సే॒
వై  దే॒వానాగ్ం॑  సు॒తో  య -త్పౌ᳚ర్ణమా॒స్యా  మాసా᳚న్
-థ్స॒పాన్ద్యాహ॑రు -థ్సృ॒జన్తి॑  దే॒వానా॑మే॒వ  త -
ద్య॒జ్ఞేన॑  య॒జ్ఞ -మ్ప్ర॒త్యవ॑రోహన్తి॒  వి  వా  ఏ॒త
-ద్య॒జ్ఞ -ఞ్ఛి॑న్దన్తి॒  య -థ్ష॑డ॒హస॑తన్త॒గ్ం॒
సన్త॒మథాహ॑రు -థ్సృ॒జన్తి॑  ప్రాజాప॒త్య -
మ్ప॒శుమా  ల॑భన్తే  ప్ర॒జాప॑తి॒ -స్సర్వా॑  దే॒వతా॑
దే॒వతా॑భిరే॒వ  య॒జ్ఞగ్ం  స -న్త॑న్వన్తి॒  యన్తి॒
వా  ఏ॒తే  సవ॑నా॒ద్యే -ఽహ॑ - [సవ॑నా॒ద్యే -ఽహః॑ , ఉ॒ -
థ్సృ॒జన్తి॑ ] 17

-రు -థ్సృ॒జన్తి॑  తు॒రీయ॒ -ఙ్ఖలు॒  వా  ఏ॒త -థ్సవ॑నం॒ -
యఀ -థ్సా᳚నాం॒య్యం -యఀ -థ్సా᳚నాం॒య్య -మ్భవ॑తి॒
తేనై॒వ  సవ॑నా॒న్న  య॑న్తి  సముప॒హూయ॑
భఖ్షయన్త్యే॒తథ్ - సో॑మపీథా॒  హ్యే॑తర్ హి॑
యథాయత॒నం -వాఀ  ఏ॒తేషాగ్ం॑  సవన॒భాజో॑  దే॒వతా॑
గచ్ఛన్తి॒  యే -ఽహ॑రు -థ్సృ॒జన్త్య॑నుసవ॒న -
మ్పు॑రో॒డాశా॒ -న్నిర్వ॑పన్తి  యథాయత॒నాదే॒వ
స॑వన॒భాజో॑  దే॒వతా॒  అవ॑  రున్ధతే॒  ఽష్టాక॑పాలా -
న్ప్రాతస్సవ॒న  ఏకా॑దశకపాలా॒ -న్మాద్ధ్య॑న్దినే॒
సవ॑నే॒  ద్వాద॑శకపాలాగ్ -స్తృతీయసవ॒నే
ఛన్దాగ్॑స్యే॒వా -ఽఽప్త్వా  -ఽవ॑  రున్ధతే
వైశ్వదే॒వ -ఞ్చ॒రు -న్తృ॑తీయసవ॒నే  నిర్వ॑పన్తి
వైశ్వదే॒వం -వైఀ  తృ॑తీయసవ॒న -న్తేనై॒వ
తృ॑తీయసవ॒నాన్న  య॑న్తి  ॥  18 ॥
(ఉ॒దచ॒  – త్యు  – ద్యే -ఽహ॑  – రా॒ప్త్వా  – పఞ్చ॑దశ  చ )
(అ . 6)

ఉ॒థ్సృజ్యాం (3)నోథ్సృజ్యా (3)మితి॑  మీమాగ్ంసన్తే
బ్రహ్మవా॒దిన॒ -స్తద్వా॑హురు॒ -
థ్సృజ్య॑మే॒వేత్య॑ -మావా॒స్యా॑యా -ఞ్చ
పౌర్ణమా॒స్యా -ఞ్చో॒ -థ్సృజ్య॒మిత్యా॑హురే॒తే  హి
య॒జ్ఞం -వఀహ॑త॒  ఇతి॒  తే  త్వావ  నోథ్సృజ్యే॒



ఇత్యా॑హు॒ర్యే  అ॑వాన్త॒రం -యఀ॒జ్ఞ -మ్భే॒జాతే॒
ఇతి॒  యా  ప్ర॑థ॒మా  వ్య॑ష్టకా॒  తస్యా॑ము॒ -
థ్సృజ్య॒మిత్యా॑హురే॒ష  వై  మా॒సో  వి॑శ॒ర  ఇతి॒  నా -
ఽఽది॑ష్ట॒ - [నా -ఽఽది॑ష్టమ్ , ఉథ్సృ॑జేయు॒ -] 19

-ముథ్సృ॑జేయు॒ -ర్యదాది॑ష్ట -
ముథ్సృ॒జేయు॑ర్యా॒దృశే॒  పునః॑  పర్యాప్లా॒వే
మద్ధ్యే॑  షడ॒హస్య॑  స॒పన్ద్యే॑త  షడ॒హైర్మాసా᳚న్ -
థ్స॒పాన్ద్య॒  య -థ్స॑ప్త॒మ - మహ॒స్తస్మి॒న్ను -
థ్సృ॑జేయు॒ -స్తద॒గ్నయే॒  వసు॑మతే
పురో॒డాశ॑మ॒ష్టాక॑పాల॒ -న్నిర్వ॑పేయురై॒న్ద్ర -
న్దధీన్ద్రా॑య  మ॒రుత్వ॑తే
పురో॒డాశ॒మేకా॑దశకపాలం -వైఀశ్వదే॒వ -
న్ద్వాద॑శకపాలమ॒గ్నేర్వై  వసు॑మతః  ప్రాతస్సవ॒నం
-యఀద॒గ్నయే॒  వసు॑మతే  పురో॒డాశ॑మ॒ష్టాక॑పాల -
న్ని॒ర్వప॑న్తి  దే॒వతా॑మే॒వ  త -ద్భా॒గినీ᳚ -
ఙ్కు॒ర్వన్తి॒  [-ఙ్కు॒ర్వన్తి॑ , సవ॑న ] 20

సవ॑న -మష్టా॒భిరుప॑  యన్తి॒  యదై॒న్ద్ర -న్దధి॒
భవ॒తీన్ద్ర॑మే॒వ  త -ద్భా॑గ॒ధేయా॒న్న
చ్యా॑వయ॒న్తీన్ద్ర॑స్య॒  వై  మ॒రుత్వ॑తో॒
మాద్ధ్య॑న్దిన॒గ్ం॒  సవ॑నం॒ -యఀదిన్ద్రా॑య
మ॒రుత్వ॑తే  పురో॒డాశ॒మేకా॑దశకపాల -
న్ని॒ర్వప॑న్తి  దే॒వతా॑మే॒వ  త -ద్భా॒గినీ᳚ -
ఙ్కు॒ర్వన్తి॒  సవ॑నమేకాద॒శభి॒రుప॑  యన్తి॒
విశ్వే॑షాం॒ -వైఀ  దే॒వానా॑మృభు॒మతా᳚ -
న్తృతీయసవ॒నం యఀ -ద్వై᳚శ్వదే॒వ -న్ద్వాద॑శకపాల -
న్ని॒ర్వప॑న్తి  దే॒వతా॑  ఏ॒వ  త -ద్భా॒గినీః᳚
కు॒ర్వన్తి॒  సవ॑న -న్ద్వాద॒శభి॒ - [సవ॑న -
న్ద్వాద॒శభిః॑ , ఉప॑  యన్తి ] 21

-రుప॑  యన్తి  ప్రాజాప॒త్య -మ్ప॒శుమా  ల॑భన్తే
య॒జ్ఞో  వై  ప్ర॒జాప॑తి -ర్య॒జ్ఞస్యా -
న॑నుసర్గాయాభివ॒ర్త  ఇ॒త -ష్షణ్మా॒సో
బ్ర॑హ్మసా॒మ -మ్భ॑వతి॒  బ్రహ్మ॒  వా  అ॑భివ॒ర్తో
బ్రహ్మ॑ణై॒వ  త -థ్సు॑వ॒ర్గం -లోఀ॒క -
మ॑భివ॒ర్తయ॑న్తో  యన్తి  ప్రతికూ॒లమి॑వ॒  హీత -
స్సు॑వ॒ర్గో  లో॒క  ఇన్ద్ర॒  క్రతు॑ -న్న॒  ఆ  భ॑ర
పి॒తా  పు॒త్రేభ్యో॒  యథా᳚  ।  శిఖ్షా॑  నో  అ॒స్మి -
న్పు॑రుహూత॒  యామ॑ని  జీ॒వా  జ్యోతి॑ -రశీమ॒హీత్య॒ -
ముత॑  ఆయ॒తాగ్ం  షణ్మా॒సో  బ్ర॑హ్మసా॒మ -



మ్భ॑వత్య॒యం -వైఀ  లో॒కో  జ్యోతిః॑  ప్ర॒జా
జ్యోతి॑రి॒మమే॒వ  తల్లో॒క -మ్పశ్య॑న్తో -
ఽభి॒వద॑న్త॒  ఆ  య॑న్తి  ॥  22 ॥
(నా -ఽఽది॑ష్టం  – కు॒ర్వన్తి॑  – ద్వాద॒శభి॒  –
రితి॑ - విగ్ంశ॒తిశ్చ॑ ) (అ . 7)

దే॒వానాం॒ -వాఀ  అన్త॑ -ఞ్జ॒గ్ముషా॑మిన్ద్రి॒యం -
వీఀ॒ర్య॑ -మపా᳚క్రామ॒ -త్త -
త్క్రో॒శేనావా॑రున్ధత॒  త -త్క్రో॒శస్య॑
క్రోశ॒త్వం -యఀ -త్క్రో॒శేన॒  చాత్వా॑ల॒స్యాన్తే᳚
స్తు॒వన్తి॑  య॒జ్ఞస్యై॒వాన్త॑ -
ఙ్గ॒త్వేన్ద్రి॒యం -వీఀ॒ర్య॑మవ॑  రున్ధతే
స॒త్రస్యర్ధ్యా॑  ఽఽహవ॒నీయ॒స్యాన్తే᳚
స్తువన్త్య॒గ్ని -మే॒వోప॑ -ద్ర॒ష్టార॑ -
ఙ్కృ॒త్వర్ధి॒ముప॑  యన్తి
ప్ర॒జాప॑తే॒ర్॒హృద॑యేన  హవి॒ర్ధానే॒ -ఽన్త -
స్స్తు॑వన్తి  ప్రే॒మాణ॑మే॒వాస్య॑  గచ్ఛన్తి
శ్లో॒కేన॑  పు॒రస్తా॒ -థ్సద॑స - [పు॒రస్తా॒ -థ్సద॑సః ,
స్తు॒వ॒న్త్యను॑శ్లోకేన ] 23

-స్స్తువ॒న్త్యను॑శ్లోకేన  ప॒శ్చా -
ద్య॒జ్ఞస్యై॒వాన్త॑ -ఙ్గ॒త్వా  శ్లో॑క॒భాజో॑
భవన్తి  న॒వభి॑ -రద్ధ్వ॒ర్యురు -ద్గా॑యతి॒  నవ॒  వై
పురు॑షే  ప్రా॒ణాః  ప్రా॒ణానే॒వ  యజ॑మానేషు  దధాతి॒
సర్వా॑  ఐ॒న్ద్రియో॑  భవన్తి
ప్రా॒ణేష్వే॒వేన్ద్రి॒య -న్ద॑ధ॒ -
త్యప్ర॑తిహృతాభి॒రు -ద్గా॑యతి॒  తస్మా॒ -
త్పురు॑ష॒ -స్సర్వా᳚ణ్య॒న్యాని॑  శీ॒ర్ ష్ణో -
ఽఙ్గా॑ని॒  ప్రత్య॑చతి॒  శిర॑  ఏ॒వ  న
ప॑ఞ్చద॒శగ్ంర॑థన్త॒ర -మ్భ॑వతీన్ద్రి॒యమే॒వావ॑
రున్ధతే  సప్తద॒శ - [సప్తద॒శమ్ , బృ॒హ -
ద॒న్నాద్య॒స్యా ] 24

-మ్బృ॒హ -ద॒న్నాద్య॒స్యా -ఽవ॑రుద్ధ్యా॒  అథో॒  ప్రైవ
తేన॑  జాయన్త  ఏకవి॒గ్ం॒శ -మ్భ॒ద్ర -న్ద్వి॒పదా॑సు॒
ప్రతి॑ష్ఠిత్యై॒  పత్న॑య॒  ఉప॑  గాయన్తి
మిథున॒త్వాయ॒  ప్రజా᳚త్యై  ప్ర॒జా॑పతిః  ప్ర॒జా
అ॑సృజత॒  సో॑ -ఽకామయతా॒ -ఽఽసామ॒హగ్ం  రా॒జ్య -
మ్పరీ॑యా॒మితి॒  తాసాగ్ం॑  రాజ॒నేనై॒వ  రా॒జ్య -
మ్పర్యై॒ -త్త -ద్రా॑జ॒నస్య॑  రాజన॒త్వం -యఀ -
ద్రా॑జ॒న -మ్భవ॑తి  ప్ర॒జానా॑మే॒వ  త -ద్యజ॑మానా



రా॒జ్య -మ్పరి॑  యన్తి  పఞ్చవి॒గ్ం॒శ -మ్భ॑వతి
ప్ర॒జాప॑తే॒ - [ప్ర॒జాప॑తేః , ఆప్త్యై॑  ప॒ఞ్చభి॒ -
స్తిష్ఠ॑న్త -స్స్తువన్తి ] 25

-రాప్త్యై॑  ప॒ఞ్చభి॒ -స్తిష్ఠ॑న్త -స్స్తువన్తి
దేవలో॒కమే॒వాభి  జ॑యన్తి  ప॒ఞ్చభి॒రాసీ॑నా
మనుష్యలో॒కమే॒వాభి  జ॑యన్తి॒  దశ॒  సమ్ప॑ద్యన్తే॒
దశా᳚ఖ్షరా  వి॒రాడన్నం॑ -విఀ॒రా -డ్వి॒రాజై॒వా -
న్నాద్య॒మవ॑  రున్ధతే  పఞ్చ॒ధా  వి॑ని॒షద్య॑
స్తువన్తి॒  పఞ్చ॒  దిశో॑  ది॒ఖ్ష్వే॑వ
ప్రతి॑తిష్ఠ॒న్త్యేకై॑క॒యా -ఽస్తు॑తయా
స॒మాయ॑న్తి  ది॒గ్భ్య  ఏ॒వాన్నాద్య॒గ్ం॒  స -
మ్భ॑రన్తి॒  తాభి॑ -రుద్గా॒తో -ద్గా॑యతి  ది॒గ్భ్య
ఏ॒వా -ఽన్నాద్యగ్ం॑  [ఏ॒వా -ఽన్నాద్య᳚మ్ ,
స॒మ్భృత్య॒  తేజ॑ ] 26

స॒మ్భృత్య॒  తేజ॑  ఆ॒త్మ -న్ద॑ధతే॒  తస్మా॒దేకః॑
ప్రా॒ణ -స్సర్వా॒ణ్యఙ్గా᳚న్యవ॒త్యథో॒  యథా॑
సుప॒ర్ణ  ఉ॑త్పతి॒ష్యఞ్ఛిర॑  ఉత్త॒మ -ఙ్కు॑రు॒త
ఏ॒వమే॒వ  త -ద్యజ॑మానాః  ప్ర॒జానా॑ముత్త॒మా
భ॑వన్త్యాస॒న్దీ -ము॑ద్గా॒తా  ఽఽరో॑హతి॒
సామ్రా᳚జ్యమే॒వ  గ॑చ్ఛన్తి  ప్లే॒ఙ్ఖగ్ం  హోతా॒
నాక॑స్యై॒వ  పృ॒ష్ఠగ్ం  రో॑హన్తి
కూ॒ర్చావ॑ద్ధ్వ॒ర్యు -ర్బ్ర॒ద్ధ్నస్యై॒వ
వి॒ష్టప॑ -ఙ్గచ్ఛన్త్యే॒తావ॑న్తో॒  వై
దే॑వలో॒కాస్తేష్వే॒వ  య॑థాపూ॒ర్వ -మ్ప్రతి॑
తిష్ఠ॒న్త్యథో॑  ఆ॒క్రమ॑ణమే॒వ  త -థ్సేతుం॒ -
యఀజ॑మానాః  కుర్వతే  సువ॒ర్గస్య॑  లో॒కస్య॒
సమ॑ష్ట్యై  ॥  27 ॥
(సద॑సః -సప్తద॒శం -ప్ర॒జాప॑తే -ర్గాయతి
ది॒గ్భ్య  ఏ॒వాన్నాద్యం॒ -ప్రత్యే -కా॑దశ  చ ) (అ . 8)

అ॒ర్క్యే॑ణ॒  వై  స॑హస్ర॒శః  ప్ర॒జాప॑తిః  ప్ర॒జా
అ॑సృజత॒  తాభ్య॒  ఇలా᳚దే॒న్నేరాం॒ -
లూఀతా॒మవా॑రున్ధ॒  యద॒ర్క్య॑ -మ్భవ॑తి  ప్ర॒జా  ఏ॒వ
త -ద్యజ॑మానా -స్సృజన్త॒  ఇలా᳚ద -మ్భవతి  ప్ర॒జాభ్య॑
ఏ॒వ  సృ॒ష్టాభ్య॒  ఇరాం॒ -లూఀతా॒మవ॑  రున్ధతే॒
తస్మా॒ద్యాగ్ం  సమాగ్ం॑  స॒త్రగ్ం  సమృ॑ద్ధ॒ -
ఙ్ఖ్షోధు॑కా॒స్తాగ్ం  సమా᳚ -మ్ప్ర॒జా  ఇష॒గ్గ్॒
హ్యా॑సా॒మూర్జ॑మా॒దద॑తే॒  యాగ్ం  సమాం॒ -వ్యృఀ
॑ద్ధ॒ -మఖ్షో॑ధుకా॒స్తాగ్ం  సమా᳚ -మ్ప్ర॒జా  [సమా᳚ -



మ్ప్ర॒జాః , న  హ్యా॑సా॒మిష॒ ] 28

న  హ్యా॑సా॒మిష॒ -మూర్జ॑ -మా॒దద॑త  ఉత్క్రో॒ద -
ఙ్కు॑ర్వతే॒  యథా॑  బ॒న్ధా -న్ము॑ముచా॒నా
ఉ॑త్క్రో॒ద -ఙ్కు॒ర్వత॑  ఏ॒వమే॒వ  త -ద్యజ॑మానా
దేవబ॒న్ధా -న్ము॑ముచా॒నా  ఉ॑త్క్రో॒ద -ఙ్కు॑ర్వత॒
ఇష॒మూర్జ॑మా॒త్మ -న్దధా॑నా  వా॒ణ -
శ్శ॒తత॑న్తుర్భవతి  శ॒తాయుః॒  పురు॑ష -
శ్శ॒తేన్ద్రి॑య॒  ఆయు॑ష్యే॒వేన్ద్రి॒యే  ప్రతి॑
తిష్ఠన్త్యా॒జి -న్ధా॑వ॒న్త్యన॑భిజితస్యా॒ -
భిజి॑త్యై  దున్దు॒భీన్ -థ్స॒మాఘ్న॑న్తి  పర॒మా  వా
ఏ॒షా  వాగ్యా  దు॑న్దు॒భౌ  ప॑ర॒మామే॒వ  [ ] 29

వాచ॒మవ॑  రున్ధతే  భూమిదున్దు॒భిమా  ఘ్న॑న్తి॒
యైవేమాం -వాఀ -క్ప్రవి॑ష్టా॒  తామే॒వావ॑  రున్ధ॒తే
ఽథో॑  ఇ॒మామే॒వ  జ॑యన్తి॒  సర్వా॒  వాచో॑  వదన్తి॒
సర్వా॑సాం -వాఀ॒చామవ॑రుద్ధ్యా  ఆ॒ర్ద్రేచర్మ॒న్
వ్యాయ॑చ్ఛేతే  ఇన్ద్రి॒యస్యా  వ॑రుద్ధ్యా॒  ఆ -
ఽన్యః  క్రోశ॑తి॒  ప్రాన్య -శ్శగ్ం॑సతి॒  య
ఆ॒క్రోశ॑తి  పు॒నాత్యే॒వైనా॒న్ థ్స  యః
ప్ర॒శగ్ంస॑తి  పూ॒తేష్వే॒వా -ఽన్నాద్య॑ -
న్దధా॒త్యృషి॑కృత -ఞ్చ॒  [-న్దధా॒త్యృషి॑కృత -ఞ్చ॒ ,
వా  ఏ॒తే ] 30

వా  ఏ॒తే  దే॒వకృ॑త -ఞ్చ॒  పూర్వై॒ర్మాసై॒రవ॑
రున్ధతే॒  య -ద్భూ॑తే॒చ్ఛదా॒గ్ం॒  సామా॑ని॒
భవ॑న్త్యు॒భయ॒స్యావ॑రుద్ధ్యై॒  యన్తి॒  వా  ఏ॒తే
మి॑థు॒నాద్యే  సం॑ వఀథ్స॒ర -
ము॑ప॒యన్త్య॑న్తర్వే॒ది  మి॑థు॒నౌ  స -
మ్భ॑వత॒స్తేనై॒వ  మి॑థు॒నాన్న  య॑న్తి  ॥  31 ॥
(వ్యృ॑ద్ధ॒మఖ్షో॑ధుకా॒స్తాగ్ం  సమా᳚ -
మ్ప్ర॒జాః  – ప॑ర॒మామే॒వ  – చ॑  – త్రి॒గ్ం॒శచ్చ॑ ) (
అ . 9)

చర్మావ॑  భిన్దన్తి  పా॒ప్మాన॑మే॒వైషా॒మవ॑
భిన్దన్తి॒  మా -ఽప॑  రాథ్సీ॒ర్మా -ఽతి॑
వ్యాథ్సీ॒రిత్యా॑హ  సమ్ప్ర॒త్యే॑వైషా᳚ -
మ్పా॒ప్మాన॒మవ॑
భిన్దన్త్యుదకు॒మ్భాన॑ధిని॒ధాయ॑  దా॒స్యో॑
మార్జా॒లీయ॒ -మ్పరి॑  నృత్యన్తి  ప॒దో
ని॑ఘ్న॒తీరి॒దమ్మ॑ధు॒ -ఙ్గాయ॑న్త్యో॒  మధు॒  వై



దే॒వానా᳚ -మ్పర॒మ -మ॒న్నాద్య॑ -మ్పర॒మమే॒వా -
న్నాద్య॒మవ॑  రున్ధతే  ప॒దో  ని  ఘ్న॑న్తి
మహీ॒యామే॒వైషు॑  దధతి  ॥  32 ॥
(చర్మై  – కా॒న్నప॑ఞ్చా॒శత్ ) (అ . 10)

పృ॒థి॒వ్యై  స్వాహా॒  ఽన్తరి॑ఖ్షాయ॒  స్వాహా॑
ది॒వే  స్వాహా॑  సమ్ప్లోష్య॒తే  స్వాహా॑  స॒ప్లం వఀ
॑మానాయ॒  స్వాహా॒  సమ్ప్లు॑తాయ॒  స్వాహా॑
మేఘాయిష్య॒తే  స్వాహా॑  మేఘాయ॒తే  స్వాహా॑
మేఘి॒తాయ॒  స్వాహా॑  మే॒ఘాయ॒  స్వాహా॑  నీహా॒రాయ॒
స్వాహా॑  ని॒హాకా॑యై॒  స్వాహా᳚  ప్రాస॒చాయ॒
స్వాహా᳚  ప్రచ॒లాకా॑యై॒  స్వాహా॑  విద్యోతిష్య॒తే
స్వాహా॑  వి॒ద్యోత॑మానాయ॒  స్వాహా॑  సం 
విఀ॒ద్యోత॑మానాయ॒  స్వాహా᳚  స్తనయిష్య॒తే
స్వాహా᳚  స్త॒నయ॑తే॒  స్వాహో॒  -గ్రగ్గ్  స్త॒నయ॑తే॒
స్వాహా॑  వర్ షిష్య॒తే  స్వాహా॒  వర్ ష॑తే॒  స్వాహా॑
ఽభి॒వర్ ష॑తే॒  స్వాహా॑  పరి॒వర్ ష॑తే॒  స్వాహా॑  సం॒ 
వఀర్ ష॑తే॒  [సం॒ వఀర్ ష॑తే , స్వాహా॑  ఽను॒వర్ ష॑తే॒
స్వాహా॑ ] 33

స్వాహా॑  ఽను॒వర్ ష॑తే॒  స్వాహా॑  శీకాయిష్య॒తే
స్వాహా॑  శీకాయ॒తే  స్వాహా॑  శీకి॒తాయ॒
స్వాహా᳚ప్రోషిష్య॒తే  స్వాహా᳚  ప్రుష్ణ॒తే
స్వాహా॑  పరిప్రుష్ణ॒తే  స్వాహో᳚ -ద్గ్రహీష్య॒తే
స్వాహో᳚  ద్గృహ్ణ॒తే  స్వాహో -ద్గృ॑హీతాయ॒  స్వాహా॑
విప్లోష్య॒తే  స్వాహా॑  వి॒ప్లవ॑మానాయ॒  స్వాహా॒
విప్లు॑తాయ॒  స్వాహా॑  ఽఽతఫ్స్య॒తే  స్వాహా॒
ఽఽతప॑తే  ॒స్వాహో॒ -గ్రమా॒తప॑తే॒  స్వాహ॒  -ర్గ్భ్య -
స్స్వాహా॒  యజు॑ర్భ్య॒ -స్స్వాహా॒  సామ॑భ్య॒ -
స్స్వాహా  ఽఙ్గి॑రోభ్య॒ -స్స్వాహా॒  వేదే᳚భ్య॒ -
స్స్వాహా॒  గాథా᳚భ్య॒ -స్స్వాహా॑
నారాశ॒గ్ం॒సీభ్య॒ -స్స్వాహా॒  రైభీ᳚భ్య॒ -
స్స్వాహా॒  సర్వ॑స్మై॒  స్వాహా᳚  ॥  34 ॥
(సం॒ వఀర్ ష॑తే॒  – రైభీ᳚భ్య॒ -స్స్వాహా॒  – ద్వే  చ॑
) (అ . 11)

ద॒త్వతే॒  స్వాహా॑  ఽద॒న్తకా॑య॒  స్వాహా᳚
ప్రా॒ణినే॒  స్వాహా᳚  ఽప్రా॒ణాయ॒  స్వాహా॒
ముఖ॑వతే॒  స్వాహా॑ -ఽము॒ఖాయ॒  స్వాహా॒  నాసి॑కవతే॒
స్వాహా॑  ఽనాసి॒కాయ॒  స్వాహా᳚  ఽఖ్ష॒ణ్వతే॒
స్వాహా॑ -ఽన॒ఖ్షికా॑య॒  స్వాహా॑  క॒ర్ణినే॒



స్వాహా॑  ఽక॒ర్ణకా॑య॒  స్వాహా॑  శీర్ ష॒ణ్వతే॒
స్వాహా॑ -ఽశీ॒ర్॒షకా॑య॒  స్వాహా॑  ప॒ద్వతే॒
స్వాహా॑  ఽపా॒దకా॑య॒  స్వాహా᳚  ప్రాణ॒తే  స్వాహా
ఽప్రా॑ణతే॒  స్వాహా॒  వద॑తే॒  స్వాహా  ఽవ॑దతే॒
స్వాహా॒  పశ్య॑తే॒  స్వాహా  ఽప॑శ్యతే॒  స్వాహా॑
శృణ్వ॒తే  స్వాహా  ఽశృ॑ణ్వతే॒  స్వాహా॑  మన॒స్వినే॒
స్వాహా॑ - [మన॒స్వినే॒  స్వాహా᳚ , అ॒మ॒నసే॒  స్వాహా॑ ]

-ఽమ॒నసే॒  స్వాహా॑  రేత॒స్వినే॒  స్వాహా॑
ఽరే॒తస్కా॑య॒  స్వాహా᳚  ప్ర॒జాభ్య॒ -స్స్వాహా᳚
ప్ర॒జన॑నాయ॒  స్వాహా॒  లోమ॑వతే॒  స్వాహా॑
ఽలో॒మకా॑య॒  స్వాహా᳚  త్వ॒చే  స్వాహా॒  ఽత్వక్కా॑య॒
స్వాహా॒  చర్మ॑ణ్వతే॒  స్వాహా॑  ఽచ॒ర్మకా॑య॒
స్వాహా॒  లోహి॑తవతే॒  స్వాహా॑ -ఽలోహి॒తాయ॒  స్వాహా॑
మాగ్ంస॒న్వతే॒  స్వాహా॑  ఽమా॒గ్ం॒సకా॑య॒  స్వాహా॒
స్నావ॑భ్య॒ -స్స్వాహా᳚  ఽస్నా॒వకా॑య॒  స్వాహా᳚
స్థ॒న్వతే॒  స్వాహా॑ -ఽన॒స్థికా॑య॒  స్వాహా॑
మజ్జ॒న్వతే॒  స్వాహా॑  ఽమ॒జ్జకా॑య॒  స్వాహా॒
ఽఙ్గినే॒  స్వాహా॑ -ఽన॒ఙ్గాయ॒  స్వాహా॒  ఽఽత్మనే॒
స్వాహా  ఽనా᳚త్మనే॒  స్వాహా॒  సర్వ॑స్మై॒  స్వాహా᳚  ॥
36 ॥
(మ॒న॒స్వినే॒  స్వాహా  – ఽనా᳚త్మనే॒  స్వాహా॒  –
ద్వే  చ॑ ) (అ . 12)

కస్త్వా॑  యునక్తి॒  స  త్వా॑  యునక్తు॒
విష్ణు॑స్త్వా  యునక్త్వ॒స్య  య॒జ్ఞస్యర్ధ్యై॒
మహ్య॒గ్ం॒  సన్న॑త్యా  అ॒ముష్మై॒  కామా॒యా -ఽఽయు॑షే
త్వా  ప్రా॒ణాయ॑  త్వా  ఽపా॒నాయ॑  త్వా  వ్యా॒నాయ॑
త్వా॒  వ్యు॑ష్ట్యై  త్వా  ర॒య్యై  త్వా॒  రాధ॑సే
త్వా॒  ఘోషా॑య  త్వా॒  పోషా॑య  త్వా  ఽఽరాద్ఘో॒షాయ॑
త్వా॒  ప్రచ్యు॑త్యై  త్వా  ॥  37 ॥
(కస్త్వా॒  – ఽష్టాత్రిగ్ం॑శత్ ) (అ . 13)

అ॒గ్నయే॑  గాయ॒త్రాయ॑  త్రి॒వృతే॒  రాథ॑న్తరాయ
వాస॒న్తాయా॒ -ష్టాక॑పాల॒  ఇన్ద్రా॑య॒
త్రైష్టు॑భాయ  పఞ్చద॒శాయ॒  బార్ హ॑తాయ॒
గ్రైష్మా॒యైకా॑దశకపాలో॒  విశ్వే᳚భ్యో
దే॒వేభ్యో॒  జాగ॑తేభ్య -స్సప్తద॒శేభ్యో॑
వైరూ॒పేభ్యో॒  వార్ షి॑కేభ్యో॒  ద్వాద॑శకపాలో
మి॒త్రావరు॑ణాభ్యా॒ -మాను॑ష్టుభాభ్యా -



మేకవి॒గ్ం॒శాభ్యాం᳚ -వైఀరా॒జాభ్యాగ్ం॑
శార॒దాభ్యా᳚ -మ్పయ॒స్యా॑  బృహ॒స్పత॑యే॒
పాఙ్క్తా॑య  త్రిణ॒వాయ॑  శాక్వ॒రాయ॒  హైమ॑న్తికాయ
చ॒రు -స్స॑వి॒త్ర  ఆ॑తిచ్ఛన్ద॒సాయ॑
త్రయస్త్రి॒గ్ం॒శాయ॑  రైవ॒తాయ॑  శైశి॒రాయ॒
ద్వాద॑శకపా॒లో  ఽది॑త్యై॒  విష్ణు॑పత్న్యై
చ॒రుర॒గ్నయే॑  వైశ్వాన॒రాయ॒  ద్వాద॑శకపా॒లో
ఽను॑మత్యై  చ॒రుః  కా॒య  ఏక॑కపాలః  ॥  38 ॥
(అ॒గ్నయే -ఽది॑త్యా॒  అను॑మత్యై  –
స॒ప్తచ॑త్వారిగ్ంశత్ ) (అ . 14)

యో  వా  అ॒గ్నావ॒గ్నిః  ప్ర॑హ్రి॒యతే॒  యశ్చ॒  సోమో॒
రాజా॒  తయో॑రే॒ష  ఆ॑తి॒థ్యం -యఀద॑గ్నీషో॒మీయో -
ఽథై॒ష  రు॒ద్రో  యశ్చీ॒యతే॒  య -థ్సఞ్చి॑తే॒ -
ఽగ్నావే॒తాని॑  హ॒వీగ్ంషి॒  న  ని॒ర్వపే॑దే॒ష  ఏ॒వ
రు॒ద్రో -ఽశా᳚న్త  ఉపో॒త్థాయ॑  ప్ర॒జా -మ్ప॒శూన్
యజ॑మానస్యా॒భి  మ॑న్యేత॒  య -థ్సఞ్చి॑తే॒ -
ఽగ్నావే॒తాని॑  హ॒వీగ్ంషి॑  ని॒ర్వప॑తి
భాగ॒ధేయే॑నై॒వైనగ్ం॑  శమయతి॒  నాస్య॑  రు॒ద్రో -
ఽశా᳚న్త  [రు॒ద్రో -ఽశా᳚న్తః , ఉ॒పో॒త్థాయ॑ ] 39

ఉపో॒త్థాయ॑  ప్ర॒జా -మ్ప॒శూన॒భి  మ॑న్యతే॒  దశ॑
హ॒వీగ్ంషి॑  భవన్తి॒  నవ॒  వై  పురు॑షే  ప్రా॒ణా
నాభి॑ర్దశ॒మీ  ప్రా॒ణానే॒వ  యజ॑మానే  దధా॒త్యథో॒
దశా᳚ఖ్షరా  వి॒రాడన్నం॑ -విఀ॒రా -
డ్వి॒రాజ్యే॒వాన్నాద్యే॒  ప్రతి॑
తిష్ఠత్యృ॒తుభి॒ర్వా  ఏ॒ష  ఛన్దో॑భి॒ -స్స్తోమైః᳚
పృ॒ష్ఠైశ్చే॑త॒వ్య॑  ఇత్యా॑హు॒ర్యదే॒తాని॑
హ॒వీగ్ంషి॑  ని॒ర్వప॑త్యృ॒తుభి॑రే॒వైన॒ -
ఞ్ఛన్దో॑భి॒ -స్స్తోమైః᳚  పృ॒ష్ఠైశ్చి॑నుతే॒
దిశ॑ -స్సుషువా॒ణేనా॑  – [ ] 40

-భి॒జిత్యా॒  ఇత్యా॑హు॒ర్యదే॒తాని॑  హ॒వీగ్ంషి॑
ని॒ర్వప॑తి  ది॒శామ॒భిజి॑త్యా  ఏ॒తయా॒  వా  ఇన్ద్ర॑ -
న్దే॒వా  అ॑యాజయ॒ -న్తస్మా॑దిన్ద్రస॒వ  ఏ॒తయా॒
మను॑ -మ్మను॒ష్యా᳚స్తస్మా᳚ -న్మనుస॒వో
యథేన్ద్రో॑  దే॒వానాం॒ -యఀథా॒
మను॑ర్మను॒ష్యా॑ణామే॒వ -మ్భ॑వతి॒  య  ఏ॒వం -
విఀ॒ద్వానే॒తయేష్ట్యా॒  యజ॑తే॒  దిగ్వ॑తీః  పురో -
ఽనువా॒క్యా॑  భవన్తి॒  సర్వా॑సా -
న్ది॒శామ॒భిజి॑త్యై  ॥  41 ॥



(అశా᳚న్తః  – సుషువా॒ణేనై  – క॑చత్వారిగ్ంశచ్చ ) (
అ . 15)

యః  ప్రా॑ణ॒తో  ని॑మిష॒తో  మ॑హి॒త్వైక॒  ఇద్రాజా॒
జగ॑తో  బ॒భూవ॑  ।  య  ఈశే॑  అ॒స్య
ద్వి॒పద॒శ్చతు॑ష్పదః॒  కస్మై॑  దే॒వాయ॑  హ॒విషా॑
విధేమ  ॥  ఉ॒ప॒యా॒మగృ॑హీతో -ఽసి  ప్ర॒జాప॑తయే  త్వా॒
జుష్ట॑ -ఙ్గృహ్ణామి॒  తస్య॑  తే॒  ద్యౌర్మ॑హి॒మా
నఖ్ష॑త్రాణి  రూ॒పమా॑ది॒త్యస్తే॒  తేజ॒స్తస్మై᳚
త్వా  మహి॒మ్నే  ప్ర॒జాప॑తయే॒  స్వాహా᳚  ॥  42 ॥
(యః  ప్రా॑ణ॒తో  ద్యౌరా॑ది॒త్యో᳚  –
ఽష్టాత్రిగ్ం॑శత్  ) (అ . 16)

య  ఆ᳚త్మ॒దా  బ॑ల॒దా  యస్య॒  విశ్వ॑  ఉ॒పాస॑తే
ప్ర॒శిషం॒ -యఀస్య॑  దే॒వాః  ।  యస్య॑  ఛా॒యా -ఽమృతం॒ -
యఀస్య॑  మృ॒త్యుః  కస్మై॑  దే॒వాయ॑  హ॒విషా॑  విధేమ  ॥
ఉ॒ప॒యా॒మగృ॑హీతో -ఽసి  ప్ర॒జాప॑తయే  త్వా॒  జుష్ట॑ -
ఙ్గృహ్ణామి॒  తస్య॑  తే  పృథి॒వీ  మ॑హి॒మౌష॑ధయో॒
వన॒స్పత॑యో  రూ॒పమ॒గ్నిస్తే॒  తేజ॒స్తస్మై᳚  త్వా
మహి॒మ్నే  ప్ర॒జాప॑తయే॒  స్వాహా᳚  ॥  43 ॥
(య  ఆ᳚త్మ॒దాః  పృ॑థి॒వ్య॑గ్ని -
రేకా॒న్నచ॑త్వారి॒గ్ం॒శత్ ) (అ . 17)

ఆ  బ్రహ్మ॑ -న్బ్రాహ్మ॒ణో  బ్ర॑హ్మవర్చ॒సీ
జా॑యతా॒మా  ఽస్మి -న్రా॒ష్ట్రే  రా॑జ॒న్య॑  ఇష॒వ్య॑ -
శ్శూరో॑  మహార॒థో  జా॑యతా॒ -
న్దోగ్ధ్రీ॑ధే॒నుర్వోఢా॑  ఽన॒డ్వానా॒శు -
స్సప్తిః॒  పుర॑న్ధి॒ర్యోషా॑  జి॒ష్ణూ  ర॑థే॒ష్ఠా -
స్స॒భేయో॒  యువా  ఽఽస్య  యజ॑మానస్య  వీ॒రో  జా॑యతా -
న్నికా॒మేని॑కామే  నః  ప॒ర్జన్యో॑  వర్ షతు
ఫ॒లిన్యో॑  న॒  ఓష॑ధయః  పచ్యన్తాం -యోఀగఖ్షే॒మోనః॑
కల్పతామ్  ॥  44 ॥
(ఆ  బ్రహ్మ॒  – న్నేక॑చత్వారిగ్ంశత్  )(ఆ 18)

ఆ -ఽక్రాన్॑  వా॒జీ  పృ॑థి॒వీమ॒గ్నిం -యుఀజ॑మకృత
వా॒జ్యర్వా  ఽఽక్రాన్॑  వా॒జ్య॑న్తరి॑ఖ్షం -
వాఀ॒యుం -యుఀజ॑మకృత  వా॒జ్యర్వా॒  ద్యాం -వాఀ॒జ్యా -
ఽక్రగ్గ్॑స్త॒  సూర్యం॒ -యుఀజ॑మకృత  వా॒జ్యర్వా॒
ఽగ్నిస్తే॑  వాజి॒న్॒  యుఙ్ఙను॒  త్వా  ఽఽ  ర॑భే
స్వ॒స్తి  మా॒  స -మ్పా॑రయ  వా॒యుస్తే॑  వాజి॒న్॒
యుఙ్ఙను॒  త్వా  ఽఽ  ర॑భే  స్వ॒స్తి  మా॒  స - [స్వ॒స్తి



మా॒  సమ్ , పా॒ర॒యా॒  ఽఽది॒త్యస్తే॑ ] 45

-మ్పా॑రయా  ఽఽది॒త్యస్తే॑  వాజి॒న్॒  యుఙ్ఙను॒  త్వా
ఽఽ  ర॑భే  స్వ॒స్తి  మా॒  స -మ్పా॑రయ  ప్రాణ॒ధృగ॑సి
ప్రా॒ణ -మ్మే॑  దృగ్ంహ  వ్యాన॒ధృగ॑సి  వ్యా॒న -మ్మే॑
దృగ్ంహా  ఽపాన॒ధృగ॑స్యపా॒న -మ్మ॑  దృగ్ంహ॒
చఖ్షు॑రసి॒  చఖ్షు॒ర్మయి॑  ధేహి॒  శ్రోత్ర॑మసి॒
శ్రోత్ర॒ -మ్మయి॑  ధే॒హ్యాయు॑ర॒స్యాయు॒ర్మయి॑
ధేహి  ॥  46 ॥
(వా॒యుస్తే॑  వాజి॒న్॒  యుఙ్ఙను॒  త్వా  ఽఽ  ర॑భే
స్వ॒స్తి  మా॒  సం  – త్రిచ॑త్వారిగ్ంశచ్చ ) (అ . 19)

జజ్ఞి॒  బీజం॒ -వఀర్ ష్టా॑  ప॒ర్జన్యః॒  పక్తా॑
స॒స్యగ్ం  సు॑పిప్ప॒లా  ఓష॑ధయ -స్స్వధిచర॒ణేయగ్ం
సూ॑పసద॒నో᳚ -ఽగ్ని -
స్స్వ॑ద్ధ్య॒ఖ్షమ॒న్తరి॑ఖ్షగ్ంసుపా॒వః  పవ॑మాన -
స్సూపస్థా॒నా  ద్యౌ -శ్శి॒వమ॒సౌ  తప॑న్
యథాపూ॒ర్వమ॑హోరా॒త్రే  ప॑ఞ్చద॒శినో᳚  ఽర్ధమా॒సా -
స్త్రి॒గ్ం॒శినో॒  మాసాః᳚  కౢ॒ప్తా  ఋ॒తవ॑ -
శ్శా॒న్త -స్సం॑ వఀథ్స॒రః  ॥  47 ॥
(జజ్ఞి॒  బీజ॒  – మేక॑త్రిగ్ంశత్ ) (అ . 20)

ఆ॒గ్నే॒యో᳚ -ఽష్టాక॑పాల -స్సౌ॒మ్యశ్చ॒రు -
స్సా॑వి॒త్రో᳚ -ఽష్టాక॑పాలః  పౌ॒ష్ణశ్చ॒రూ
రౌ॒ద్రశ్చ॒రుర॒గ్నయే॑  వైశ్వాన॒రాయ॒
ద్వాద॑శకపాలో  మృగాఖ॒రే  యది॒  నా -ఽఽగచ్ఛే॑ -ద॒గ్నయే
-ఽగ్ం॑హో॒ముచే॒ -ఽష్టాక॑పాల -స్సౌ॒ర్య -మ్పయో॑
వాయ॒వ్య॑  ఆజ్య॑భాగః  ॥  48 ॥
(ఆ॒గ్నే॒య  – శ్చతు॑ర్విగ్ంశతిః ) (అ . 21)

అ॒గ్నయే -ఽగ్ం॑హో॒ముచే॒ -ఽష్టాక॑పాల॒  ఇన్ద్రా॑యా -
ఽగ్ంహో॒ముచ॒  ఏకా॑దశకపాలో  మి॒త్రావరు॑ణాభ్యా -
మాగో॒ముగ్భ్యా᳚ -మ్పయ॒స్యా॑  వాయోసావి॒త్ర
ఆ॑గో॒ముగ్భ్యా᳚ -ఞ్చ॒రుర॒శ్విభ్యా॑ -
మాగో॒ముగ్భ్యా᳚ -న్ధా॒నా  మ॒రుద్భ్య॑
ఏనో॒ముగ్భ్య॑ -స్స॒ప్తక॑పాలో॒  విశ్వే᳚భ్యో
దే॒వేభ్య॑  ఏనో॒ముగ్భ్యో॒  ద్వాద॑శకపా॒లో
ఽను॑మత్యై  చ॒రుర॒గ్నయే॑  వైశ్వాన॒రాయ॒
ద్వాద॑శకపాలో॒  ద్యావా॑పృథి॒వీభ్యా॑ -
మగ్ంహో॒ముగ్భ్యా᳚ -న్ద్వికపా॒లః  ॥  49 ॥
(అ॒గ్నయే -ఽగ్ం॑హో॒ముచే᳚  – త్రి॒గ్ం॒శత్ ) (అ . 22)



అ॒గ్నయే॒  సమ॑నమ -త్పృథి॒వ్యై  సమ॑నమ॒ద్యథా॒ -
ఽగ్నిః  పృ॑థి॒వ్యా  స॒మన॑మదే॒వ -మ్మహ్య॑ -మ్భ॒ద్రా -
స్సన్న॑తయ॒ -స్స -న్న॑మన్తు  వా॒యవే॒
సమ॑నమద॒న్తరి॑ఖ్షాయ॒  సమ॑నమ॒ద్యథా॑
వా॒యుర॒న్తరి॑ఖ్షేణ॒  సూర్యా॑య॒  సమ॑నమద్ది॒వే
సమ॑నమ॒ద్యథా॒  సూర్యో॑  ది॒వా  చ॒న్ద్రమ॑సే॒
సమ॑నమ॒న్నఖ్ష॑త్రేభ్య॒ -స్సమ॑నమ॒ద్యథా॑
చ॒న్ద్రమా॒  నఖ్ష॑త్రై॒ర్వరు॑ణాయ॒  సమ॑నమద॒ద్భ్య
-స్సమ॑నమ॒ -ద్యథా॒  [-స్సమ॑నమ॒ -ద్యథా᳚ , వరు॑ణో॒ -
ఽద్భి -స్సామ్నే॒ ] 50

వరు॑ణో॒ -ఽద్భి -స్సామ్నే॒  సమ॑నమదృ॒చే
సమ॑నమ॒ద్యథా॒  సామ॒ర్చా  బ్రహ్మ॑ణే॒  సమ॑నమ -
త్ఖ్ష॒త్రాయ॒  సమ॑నమ॒ద్యథా॒  బ్రహ్మ॑  ఖ్ష॒త్రేణ॒
రాజ్ఞే॒  సమ॑నమ -ద్వి॒శే  సమ॑నమ॒ద్యథా॒  రాజా॑  వి॒శా
రథా॑య॒ -స్సమ॑నమ॒దశ్వే᳚భ్య॒ -స్సమ॑నమ॒ద్యథా॒  రథో -
ఽశ్వైః᳚  ప్ర॒జాప॑తయే॒  సమ॑నమ -ద్భూ॒తేభ్య॒ -
స్సమ॑నమ॒ద్యథా᳚  ప్ర॒జాప॑తిర్భూ॒తై -
స్స॒మన॑మదే॒వ -మ్మహ్య॑ -మ్భ॒ద్రా -స్సన్న॑తయ॒ -స్స -
న్న॑మన్తు  ॥  51 ॥
(అ॒ద్భ్య -స్సమ॑నమ॒ద్యథా॒ -మహ్యం॑ -చ॒త్వారి॑  చ )
(అ . 23)

యే  తే॒  పన్థా॑న -స్సవితః  పూ॒ర్వ్యాసో॑ -ఽరే॒ణవో॒
విత॑తా  అ॒న్తరి॑ఖ్షే  ।  తేభి॑ర్నో  అ॒ద్య  ప॒థిభి॑ -
స్సు॒గేభీ॒  రఖ్షా॑  చ  నో॒  అధి॑  చ  దేవ  బ్రూహి  ॥  నమో॒ -
ఽగ్నయే॑  పృథివి॒ఖ్షితే॑  లోక॒స్పృతే॑
లో॒కమ॒స్మై  యజ॑మానాయ  దేహి॒  నమో॑  వా॒యవే᳚ -
ఽన్తరిఖ్ష॒ఖ్షితే॑  లోక॒స్పృతే॑  లో॒కమ॒స్మై
యజ॑మానాయ  దేహి॒  నమ॒ -స్సూర్యా॑య  దివి॒ఖ్షితే॑
లోక॒స్పృతే॑  లో॒కమ॒స్మై  యజ॑మానాయ  దేహి  ॥  52 ॥
(యే  తే॒  – చతు॑శ్చత్వారిగ్ంశత్ ) (అ . 24)

యో  వా  అశ్వ॑స్య॒  మేద్ధ్య॑స్య॒  శిరో॒  వేద॑  శీర్ 
ష॒ణ్వా -న్మేద్ధ్యో॑  భవత్యు॒షా  వా  అశ్వ॑స్య॒
మేద్ధ్య॑స్య॒  శిర॒ -స్సూర్య॒శ్చఖ్షు॒ర్వాతః॑
ప్రా॒ణశ్చ॒న్ద్రమా॒ -శ్శ్రోత్ర॒ -న్దిశః॒  పాదా॑
అవాన్తరది॒శాః  పర్ శ॑వో -ఽహోరా॒త్రే  ని॑మే॒షో᳚ -
ఽర్ధమా॒సాః  పర్వా॑ణి॒  మాసా᳚ -
స్స॒ధాన్నా᳚న్యృ॒తవో -ఽఙ్గా॑ని  సం వఀథ్స॒ర
ఆ॒త్మా  ర॒శ్మయః॒  కేశా॒  నఖ్ష॑త్రాణి  రూ॒ప -



న్తార॑కా  అ॒స్థాని॒  నభో॑  మా॒గ్ం॒సాన్యోష॑ధయో॒
లోమా॑ని॒  వన॒స్పత॑యో॒  వాలా॑  అ॒గ్నిర్ముఖం॑ -
వైఀశ్వాన॒రో  వ్యాత్తగ్ం॑  [వ్యాత్త᳚మ్ , స॒ము॒ద్ర
ఉ॒దర॑మ॒న్తరి॑ఖ్ష -] 53

సము॒ద్ర  ఉ॒దర॑మ॒న్తరి॑ఖ్ష -మ్పా॒యు -
ర్ద్యావా॑పృథి॒వీ  ఆ॒ణ్డౌ  గ్రావా॒  శేప॒ -స్సోమో॒
రేతో॒  యజ్జ॑ఞ్జ॒భ్యతే॒  తద్వి  ద్యో॑తతే॒
యద్వి॑ధూను॒తే  త -థ్స్త॑నయతి॒  యన్మేహ॑తి॒
తద్వ॑ర్ షతి॒  వాగే॒వాస్య॒  వాగహ॒ర్వా  అశ్వ॑స్య॒
జాయ॑మానస్య  మహి॒మా  పు॒రస్తా᳚జ్జాయతే॒
రాత్రి॑రేన -మ్మహి॒మా  ప॒శ్చాదను॑  జాయత  ఏ॒తౌ  వై
మ॑హి॒మానా॒ -వశ్వ॑మ॒భిత॒ -స్స -మ్బ॑భూవతు॒ర్॒హయో॑
దే॒వాన॑వహ॒  దర్వా -ఽసు॑రాన్  వా॒జీ  గ॑న్ధ॒ర్వా -
నశ్వో॑  మను॒ష్యా᳚న్ -థ్సము॒ద్రో  వా  అశ్వ॑స్య॒
యోని॑ -స్సము॒ద్రో  బన్ధుః॑  ॥  54 ॥
(వ్యాత్త॑  – మవహ॒ -ద్ - ద్వాద॑శ  చ  ) (అ . 25)

(గావో॒  – గావ॒ -స్సిషా॑సన్తీః - ప్రథ॒మే  మా॒సి  –
స॑మా॒న్యో॑  – యది॒  సోమౌ॑ - షడ॒హై  – రు॒ -థ్సృజ్యా (3)న్  –
దే॒వానా॑  – మ॒ర్క్యే॑ణ॒  – చర్మా -ఽవ॑  – పృథి॒వ్యై  –
ద॒త్వతే॒  – కస్త్వా॒  – ఽగ్నయే॒  – యో  వై  – యః
ప్రా॑ణ॒తో  – య  ఆ᳚త్మ॒దా  – ఆ  బ్రహ్మ॒  – న్నా -ఽక్రా॒న్
– జజ్ఞి॒  బీజ॑  – మాగ్నే॒యో᳚ -ఽష్టాక॑పాలో॒  – ఽగ్నయే -
ఽగ్ం॑హో॒ముచే॒ -ఽష్టాక॑పాలో॒  – ఽగ్నయే॒సమ॑నమ॒ –
ద్యే  తే॒  పన్థా॑నో॒  – యో  వా
అశ్వ॑స్య॒మేద్ధ్య॑స్య॒  శిరః॒  – పఞ్చ॑విగ్ంశతిః )

(గావః॑  – సమా॒న్యః॑  – సవ॑నమష్టా॒భి  – ర్వా  ఏ॒తే
దే॒వకృ॑తఞ్చా  – ఽభి॒జిత్యా॒  ఇత్యా॑హు॒  -
ర్వరు॑ణో॒ -ఽద్భి -స్సామ్నే॒  – చతు॑ష్  పఞ్చా॒సత్ )

(గావో॒ , యోని॑  స్సము॒ద్రో  బన్ధుః॑ )

(ప్ర॒జనన॑గ్ం  – సాద్యాః  – ప్ర॒జవం॒  – బృహ॒స్పతి॒  –
ర్గావః  – పఞ్చ॑ ) (7)

(ఇ॒షే , వా॑య॒వ్య॑ , మ్ప్ర॒జాప॑తి , ర్యుఞ్జా॒నా ,
స్సా॑వి॒త్రాణి॑ , ప్రాచీన॑వగ్ంశ ,
మ్ప్ర॒జన॑నగ్ం , సప్త ) (7)

॥  హరిః॑  ఓమ్  ॥



॥  కృష్ణ  యజుర్వేదీయ  తైత్తిరీయ  సంహితాయాం
సప్తమకాణ్డే  పఞ్చమః  ప్రశ్న -స్సమాప్తః  ॥

॥  ఇతి  తైత్తిరీయసంహితా  సమాప్తా  ॥

